
				এই পাতাটির মুদ্রণ সংশোধন করা প্রয়োজন। 
झुविऊङ् । S
দিলে তাহায় নিকটস্থ ক্ষেত্ৰ সকলেরও উৎপাদিকা শক্তির হ্রাস হয়। ইহা বোধ হয়। কুসংস্কার মাত্র।
যে ক্ষেত্রের স্বাভাবিক উৎপাদিকা শক্তি নাই অথবা হ্রাস হইয়াছে সারা দিয়া তাহার উৎপাদিকা শক্তি রক্ষা এবং বৰ্দ্ধন করা নিতান্ত কৰ্ত্তব্য।
ওষধীর উৎপাদক এক বিঘা পরিমাণ ক্ষেত্রে বিশ মণ গোময়ের সার দিলে যথেষ্ট হইবে। অন্য উৎকৃষ্ট সার অল্প, অপকৃষ্ট সার অধিক, পরিমাণে gिङ श्श । 體 মনুষ্য পশ্বাদির অস্থিচূর্ণ এক বিঘা। ভূমিতে পাঁচ সের দিতে পারিলেও যথেষ্ট উপকার হয় ।
মনুষ্য এবং পশ্বাদির মূত্ৰও সারের কৰ্য্যে ব্যবহার হইতে পারে। কিন্তু তাহাও অনেক দিবস কোন ভাণ্ডে রাখিবে এবং ভালরূপ পচিলে ত্ৰিগুণ জলের সহিত মিশ্ৰিত করিয়া দেওয়া কৰ্ত্তব্য। জলসহ মিশ্রিত মূত্ৰগোময়াদি অন্য সারের সহিত যোগ করিয়া দিলে অধিক উপকার হয়।
দগ্ধ মৃত্তিকাও এক প্রকার সার। কৃষকের মৃত্তিক কর্ষণ কালে শুষ্ক তৃণ একত্র করিয়া স্থানে স্থানে স্তুপাকার করিয়া অগ্নি লাগাইয়া দেয়। ইহাদ্বারা তৃণের ভস্ম যে কেবল ভূমিতে দেওয়া হয় এমন নয় মৃত্তিকাও কিঞ্চিৎ পরিমাণে দগ্ধ হইয়া শস্যের উপকার করে ।
Cፃil ! গো কৃষিকাৰ্য্যের এক প্রধান আবশ্যক বস্তু, এদেশে গোরুর সাহায্য ভিন্ন কৃষিকাৰ্য্য হইতে পারে না। এই নিমিত্ত যত্নপূর্বক গো-সংগ্রহ এবং রক্ষা করা কৃষকের প্রধান কৰ্ত্তব্য কৰ্ম্ম ।
সবল, পুষ্টাঙ্গ, শ্রমসহিষ্ণু, কৃতকীব ( বলদ ) গো হল-বহন-কৰ্ম্মের নিমিত্ত সংগ্ৰহ করা অত্যাবশ্যক। পুংগো ( অণ্ডীল এড়ে ) দ্বারাও এই কাৰ্য্য সম্পন্ন হইতে পারে। কিন্তু উহারা অল্পকাল মধ্যে অকৰ্ম্মণ্য হয়, গাভী দ্বারা উক্ত কাৰ্য্য চলিতে পারে না । *
এ প্রদেশের গো অপেক্ষা পশ্চিম প্ৰদেশীয় গো সবল এবং অধিক শ্ৰমসহিষ্ণু ও অধিক কাল কাৰ্যোপযোগী থাকে। সেই সকল গো সংগ্ৰহ করিয়া কৃষিকাৰ্য্য করিলে অধিক লাভের সম্ভাবনা।

